
Dolzarbligi:  

To’satdan yurakdan o’limlarda yurakning faoliyatini to’xtashi bevosita 

qorinchalarni fibrillyatsiyasi va ularning asistoliyasi bilan bog’liq, ular yurakning 

nostabil elektr o’tkazuvchanligi sharoitida paydo bo’ladi.  

 

Tadqiqot maqsadi: To’satdan yurakdan o’limlarda miokarddagi kontraktur 

shikastlanishlaridagi patomorfologik o’zgarishlar o’rganish. 

 

Tadqiqot materiallari va usullari: To’satdan yurakdan o’limlarida  yurakdagi 

kontraktur shikastlanishlaridagi o’zgarishlar 40 ta 20-70 yoshdagi erkaklarda 

o’rganildi. Ularga nazorat guruxi sifatida ushbu yoshdagi 40 ta to’satdan boshqa 

sabablarda (yirik qon tomirlarni shikastlanishi, ichki qon ketishidan) vafot etgan 

insonlarni yuragi va qalqonsimon bezining morfologik o’zgarishlari bo’ldi. Ushbu 

materiallarni o’rganishda sud tibbiy gistologiya materiallaridan foydalanildi. 

To’satdan yurakdan o’limlarini o’tkir namoyon bo’lishi kardiomiostitlarni 

giperrelaksatsiyasi, kardiomiotsitlarni kontraktur degenerastiyasi, hujayra ichi  

miotsitolizi va parchalanishi ko’rinishida  miokardni  tarqalgan ishemik 

shikastlanishi bilan kuzatildi.   

 

Tadqiqot natijalari: Tadqiqot guruhida yurakning morfometrik tekshiruvida 

ko’rsatkichlari: yurak vazni - 330±3,3 g, uzunligi 10,1±0,2 sm, kengligi 9,4±0,3 

sm, qalinligi 5,2±0,4 sm, chap qorincha devorlarining qalinligi - 1,6±0,1 sm, o’ng 

qorincha devorlarining qalinligi - 0,6±0,1 sm.  Ushbu ko’rsatkichlar qiyoslanganda 

yurakdan to’satdan o’limda nazorat guruhiga nisbatan ular yuqori bo’ldi. Har 

ikkala qorincha gistologik tekshirilganda kardiomiostitlarning 2 - 3 - darajadagi 

kontraktur shikastlanishi ustunligi kuzatildi.  Chap qorinchada kontrakturalar 

miqdori 53,4 ±2,0 %-ni tashkil qildi. Kontrakturalarni joylashishi ko’pincha chap 

qorinchaning  oldingi, yonbosh va orqa devorlarida, asosan miokardning 

subendokardial va intramural bo’limlarida aniqlandi.  

To’satdan yurakdan o’limida miokardning barcha sohalarida to’lqinsimon 

deformatsiya, shuningdek ko’rishning to’liq maydoni yoki 2/3 qismini egallagan 

joylashtirilgan disklar sohasidagi kardiomiotsitlar dissotsiatsiyasi belgilarida 

ifodalandi.   

Nazorat guruhida kardiomiotsitlarni to’lqinsimon deformatsiyasi 57,5±2,8 %, 

hujayralar dissotsiatsiyasi 64,4±3,7 %-ida aniqlandi. Chap qorinchada 

kontrakturalar miqdori 53,4±2,0% tashkil qildi.  Kontrakturalarni joylashishi 

ko’pincha chap qorinchaning oldingi, yonbosh va orqa devorlarida, asosan 

miokardning subendokardial va intramural bo’limlarida aniqlanib, 3 - darajali 

shikastlanishlar qayd etildi. Chap qorinchadagi kontraktur shikastlanishlar miqdori 

64,2±5,8 % tashkil etdi.  

Tadqiqot guruhida yurakning morfometrik tekshiruvida xar ikkala qorinchalar 

gistologik tekshirilganda kardiomiotsitlarni 2-3-darajadagi kontraktur 

shikastlanishini ustunligi kuzatildi.  Miokardni hamma sohalarida 

kardiomiotsitlarni to’lqinsimon deformatsiyasi, shuningdek 2/3 qismini egallagan 

kardiomiotsitlar dissotsiatsiyasi kuzatildi. To’lqinsimon deformatsiya belgilari 

bilan bo’lgan kardiomiotsitlar miqdori 44,2±5,6%, dissotsiatsiya belgilari  bilan 

kardiomiotsitlar miqdori - 58,7±2,8 %ni tashkil qildi. 

 

Rasm-1. a) To‘satdan yurak o‘limida 

kardiomiotsitlarning 2-3 darajadagi kontraktur 

shikastlanishi(30-40yosh). Gemm.-eozinda 

bo‘yalish. 4x40 kattalashtirish. 

Rasm-1. b) To‘satdan yurak o‘limida 

kardiomiotsitlarning 2-3 darajadagi kontraktur 

shikastlanishi(30-40yosh). Gemm.-eozinda 

bo‘yalish. 4x40 kattalashtirish. 

 

To’satdan yurakdan o’limlarida miokardni hamma sohalarida kardiomiotsitlarni 

to’lqinsimon kechishi, deformatsiyasi belgilari yorqin namoyon bo’ldi, shuningdek 

ko’ruv maydonini 2/3 qismida kardiomiotsitlar dissotsiatsiyasi kuzatildi.  

 

Xulosa:  

To’satdan yurakdan o’limlarida miokardning hamma sohalarida kardiomiotsitlarni 

2-3-darajadagi kontraktur shikastlanishi ustunligi kuzatildi.  

